COVID-19-ზე საქართველოს საგანგებო რეაგირების პროექტი
ტექნიკური დავალება და მომსახურების სფერო
ჯანდაცვის სპეციალისტი/კონსულტანტი
პროექტის განხორციელების ერთეული (PIU) ქვეშ


I. ზოგადი აღწერილობა

ახალი კორონავირუსით (SARS-CoV-2) გამოწვეული ინფექციის (COVID-19) პანდემია სწრაფად ვრცელდებოდა მსოფლიოს მასშტაბით 2019 წლის დეკემბრიდან. საქართველოს მთავრობამ ადრეული ნაბიჯები გადადგა COVID-19-თან დაკავშირებული შემთხვევების შესამცირებლად. საქართველოში COVID-19-ის პირველი დადასტურებული შემთხვევა 2020 წლის 26 თებერვალს დადასტურდა, 2020 წლის 21 მარტს კი გამოცხადდა საგანგებო მდგომარეობა გლობალური კორონავირუსის პანდემიის დასაძლევად. 

საქართველო, ჯანმრთელობის მსოფლიო ორგანიზაციის ევროპული რეგიონის მასშტაბით COVID-19-ზე რეაგირების კუთხით წარმატებულ ქვეყანად მიიჩნევა, თუმცა მიღწეული წარმატების შენარჩუნება მოითხოვს დამატებით მნიშველოვან ფინანსურ დახმარებას სხვადასხვა დონორისგან. მსოფლიო ბანკმა, აზიის ინფრასტრუქტურისა და საინვესტიციო ბანკთან ერთად, მოამზადა COVID-19-ზე საგანგებო რეაგირების პროექტი (შემდგომში მოხსენიებული როგორც პროექტი), რომლის მთავარი მიზანია COVID-19-ის პანდემიის საფრთხეების თავიდან აცილება, გამოვლენა, რეაგირება და საქართველოში ეროვნული ჯანდაცვის სისტემის მზადყოფნის გაძლიერება. პროექტი მომზადებულია მსოფლიო ბანკის COVID-19-ზე რეაგირების გლობალური ჩარჩოს მიხედვით.

II. კონკრეტული მიზნები

პროექტის კომპონენტებია:

კომპონენტი 1: COVID-19-ის საგანგებო სიტუაციებზე რეაგირება. ეს კომპონენტი გააძლიერებს საზოგადოებრივი ჯანდაცვის ლაბორატორიებისა და ეპიდემიოლოგიური სამსახურის შესაძლებლობებს შემთხვევების ადრეული გამოვლენისა და დადასტურებისთვის. ეს კომპონენტი ასევე ხელს შეუწყობს ჯანმრთელობის სისტემის მზადყოფნის გაძლიერებას, COVID-19-ის პაციენტებისთვის, სამედიცინო მომსახურების ხარისხის გაუმჯობესებას და ჯანდაცვის პერსონალისა და პაციენტებისთვის რისკების შემცირებას. 

კომპონენტი 2: COVID-19-ის ეპიდაფეთქების შეკავების მიზნით სოციალურად დაუცველი ოჯახებისა და მოწყვლადი პირების დროებითი შემოსავლით უზრუნველყოფა.  მეორე კომპონენტი წარმოადგენს პირველი კომპონენტით გათვალისწინებული დახმარების დამატებით ღონისძიებას,  სოციალურად დაუცვეული ოჯახებისა და მოწყვლადი პირებისთვის ფინანსური ბენეფიტების გაცემის გზით, რათა მათ შეძლონ COVID-19-ით გამოწვეული სოციალური დისტანცირება და იზოლაცია. 

კომპონენტი 3: პროექტის მენეჯმენტი და მონიტორინგი. ეს კომპონენტი ხელს შეუწყობს მთლიანი პროექტის განხორციელებას.

პროექტის განმახორციელებელია  საქართველოს ოკუპირებული ტერიტორიებიდან დევნილთა შრომის, ჯანმრთელობისა და სოციალური დაცვის სამინისტრო (MoILHSA), რომელიც ოფიციალურად პასუხისმგებელია მოსახლეობის ჯანმრთელობაზე, ჯანდაცვის სისტემის ზედამხედველობასა და ჯანმრთელობის მომსახურების ხარისხზე, ასევე სოციალური დაცვისა და დასაქმების პროგრამების მართვაზე. MoILHSA ფინანსთა სამინისტროსთან კოორდინაციით, პასუხისმგებელი იქნება ფინანსურ და ტექნიკურ ასპექტებზე, ასევე პროექტის ოპერაციულ განხორციელებაზე.  

პოექტების განხორციელების ერთეული შეიქმენა MoILHSA-ს ზედამხედველობის ქვეშ. პროექტების განხორციელების ერთეულს უხელმძღვანელებს და კოორდინაციას გაუწევს MoILHSA. მინისტრის მოადგილე პასუხისმგებელია პროექტის განხორციელების საერთო ზედამხედველობაზე.


III. ტექნიკური დავალების ძირითადი მიზანი

ჯანდაცვის სპეციალისტი ვალდებულია ხელი შეუწყოს პროექტის დანერგვას და გაუწიოს ტექნიკური დახმარება  პროექტის განხორციელების ერთეულის გუნდთან ერთად ჯანდაცვის მიმართულებით, რომელიც გულისხმობს, თუმცა არ შემოიფარგლება:
· COVID-19-თან დაკავშირებული ჯანდაცვის პოლიტიკის და პროცედურების შემუშსავებასა და რევიზიაში მონაწილეობა
· COVID-19-თან დაკავშირებული სერვისების მიწოდების და მართვის გაუმჯობესების რეკომენდაციების შემუშავება


IV. კონკრეტული ფუნქციები 

 ჯანდაცვის სპეციალისტი პასუხისმგებელია: 
· ჯანდაცვის სექტორთან დაკავშირებული ანალიზური და საკონსულტაციო მომსახურების უზრუნველყოფა
· პროექტის სხვადასხვა ოპერაციული პროდუქტების/შედეგების ჯანდაცვასთან დაკავშირებული ასპექტების შემუშავებაში მონაწილეობა (ტექნიკური ანგარიშები, პრექტის განხორციელების მიმოხილვა და ა.შ)
· დარგის პოლიტიკის და სხვა დოკუმენტების ანალიზი და კონტრიბუცია
· პოლიტიკის განვითარებისა და დიალოგის დარგობრივი ან მულტისექტორული ჯგუფების მუშაობაში მონაწილეობა
· ადგილობრივი დაინტერესებულ მხარეებთან, პარტნიორ სააგენტოებთან, მულტიპარტნიორულ ფორუმებთან ეფექტიანი ურთიერთობების განვითარება და მხარდაჭერა
· პროექტის დანერგვის პროცესში ჩართულ სხვადასხვა სააგენტოებთან ცოდნის ფორმირების და გაცვლის უზრუნველყოფა 
· მსოფლიო ბანკის პროექრის მისიებში მონაწილეობა
· სხვადახხვა დაინტერესებული მხარეებიდან მოთხოვნილი ინფორმაციის სწრაფი მიწოდება.


V. შედეგები

ტექნიკური დავალების შედეგებია, მაგრამ არ შემოიგარგლება: 
· ხელშეკრულების გაფორმებიდან პირველი ორი კვირის განმავლობაში, საქართველოს მთავრობის და მსოფლიო ბანკის შესაბამის სტრუქტურებთან კონსულტაციით, სამუშაო გეგმის და პირველადი ანგარიშის მომზადება. სამუშაო გეგმა უნდა მოცავდეს ყველა საბოლოო ტექნიკურ დოკუმენტს პრიორიტეტულობის გათვალისწინებით. სამუშაო გეგმა ოფიციალურად უნდა დამტკიცდეს პროექტის მენეჯერის და მინისტრის მოადგილის მიერ და წარედგინოს მსოფლიო ბანკს;
· პროექტთან დაკავშირებული POM, PPP და სხვა ტექნიკური დოკუმენტების (PIU-ს თანამშრომლებთან ერთად) მომზადებაში ტექნიკური დახმარება
· ამოცანების შესრულებასა და შედეგების მიღწევის შესახებ ყოვლთვიური ანგარიშგება 
· PIU-ს კვარტალური ანგარიშების მომზადებაში მონაწილეობა
· PIU-ს კვარტალური ანგარიშის მომზადებაში მონაწილეობა 
· საჭიროების შემთხვევაში, პროექტის მონიტორინგისა და პროგრესის ანგარიშის მოსამზადებლად ინფორმაციის მიწოდება 
· საჭიროების შემთხვევაში, სემინარების და ტექნიკური დახმარებების აქტივობების ტექნიკური ანგარიშების მომზადება
· საჭიროების შემთხვევაში, მისიის ანგარიშის მომზადებაში მონაწილეობა
· ანგარიშების ქართულ და ინგლისურ ენაზე მომზადება.

VI. ანგარიშგების ვალდებულება

ჯანდაცვის სპეციალისტი ანგარიშვალდებულია პრექტის მენეჯერის მიმართ. 

სპეციალისტის/კონსულტანტის გამოცდილება და კვალიფიკაცია
კონსულტანტს უნდა გააჩნდეს შემდეგი გამოცდილება და კვალიფიკაცია

· მაგისტრის ხარისხი (მაგისტრის ხარისხი ან უფრო მაღალი ხარისხი)  საზოგადოებრივ ჯანდაცვაში, ჯანდაცვის ეკონოიმიკაში, საჯარო პოლიტიკაში, ეპიდემიოლოგიაში, ბიზნეს ადმინისტრირებაში, მედიცინაში ან მასთან დაკავშირებულ დისციპლინებში
· მინიმუმ 8 წლიანი გამოცდილება ჯანდაცვაში და/ან დაკავშირებულ დარგებში
· საქართველოს ჯანდაცვის სისტემის ცოდნა 
· მოითხოვება ქართული და ინგლისური ენების (საუკეთესო ზეპირი და წერითი საკომუნიკაციო უნარები) საუკეთესო ცოდნა, კომპლექსურ თემებზე დოკუმენტების მომზადების, ორივე ენაზე საუბრის, წერის, ნათლად და მოკლედ იდეის გადმოცემის უნარი  
· აუცილებელია ჯანდაცვის პოლიტიკის, ოპერირების, ინსტრუმენტების და სისტემების მიმართულებით მუშაობის გამოცდილება 
· სასურველია წამყვანის და/ან  უფროსის დამხმარის გამოცდილება ანალიტიკურ საქმიანობაში
· მნიშვნელოვანია ძლიერი ინტერპერსონალური და ჯგუფური უნარების და ასევე მულტიდისციპლინურ გუნდში ეფექტური მუშაობის უნარი
· საერთაშორისო ორგანზიაციებში მუშაობის გამოცდილება


VII. სამუშაოს ხანგრძლივობა

[bookmark: _GoBack]ეს არის ერთწლიანი სრული განაკვეთის სამუშაო, რომელიც დაიწყება 2020 წლის 18 მაისიდან. პროექტის დამაკმაყოფილებელი შესრულების შემთხვევაში, აგრეთვე ოპერაციული საჭიროებების გათვალისწინებით, ხელშეკრულების გახანგრძლივება შესაძლებელია.

